
Бугун юртдошларимиз ўз олдига эзгу ва улуғ мақсадлар қўйиб, ўз 

кучи ва имкониятларига таяниб, демократик давлат ва фуқаролик жамияти 

қуриш йўлида улкан натижаларни қўлга киритаѐтган бир даврда амалга 

оширилаѐтган ислохот ва ўзгаришларнинг мохияти ўзлик ва ўзига хосликни 

кенг тарзда англаб етган ва мустахкам миллий ғоя, ўткир фикр, илмий 

тафаккур билан етилган жамият аъзоларини тарбиялашни талаб этмокда. 

Айни пайтда шу ўтган йилларда миллат, халқ тақдири билан боғлиқ 

жараѐнлар сарҳисоб қилинса, асрларга тенг, улкан ахамиятга молик ишлар 

амалга оширилганлигининг гувохи бўлиш мумкин. Энг муҳими, ана шундай 

ўзгаришлар натижасида юртдошларимизнинг дунѐқараши, маънавий олами, 

ҳаѐтга, меҳнатга муносабати кескин ўзгариб бормоқда, шу заминда ўсиб 

келаѐтган ѐшларга эртанги кунга катьий ишонч бағишламокда. 

Мамлакатимизда инсон манфаатларини олий қадрият даражасига кўтаришга 

қаратилган кенг кўламли ислохотлар халқимизнинг ижтимоий, сиѐсий 

ҳаѐтини, маънавий оламини юксалтиришга хизмат қилмоқда. 

Ўзбекистон Президенти Ислом Каримов ѐшларга бўлган ишончини 

куйидагича баѐн қилади: «Бугунги кунда ѐшларимиз хал қилувчи куч бўлиб 

ҳаѐтга дадил қадам қўймоқда. Мен бу ѐшларга ўзимга ишонгандек 

ишонаман»
1
, «Сиз жаҳон цивилизациясига улкан ҳисса қўшган, дунѐнинг 

бешигини тебратган буюк аждодларимизнинг ворисларисиз. Энди уларга 

муносиб бўлиб, замонамизнинг энг илғор ютуқларини ўзлаштириб, 

орттиражак билим ва тажрибаларингизни Ватанимиз равнақи йўлида сарф 

этишишизга, бу борада тенгдошларингизга ибрат бўлишингизга ишончим 

комил»
2
, «Чунки эртанги кун ѐшлар қўлида. Ҳаѐтга хал қилувчи куч 

сифатида кириб келаѐтган ѐшларни қўллаб-қувватлаш, уларга ишонч 

билдириш лозим. “Энг мухҳими фарзандларимиз дунѐда ҳеч кимдан кам 

булмайдиган инсонлар бўлиб вояга етиши учун давлатимиз, жамиятимиз 

барча шарт-шароитларни яратиб бермокда”И. Хозирда Ўзбекистон 

аҳолисининг 64 фоизини ѐшлар ташкил қилган холда, 17 миллион 80 минг 

нафардан ортиғи 30 ѐшгача бўлганлар, 18 ѐшгача бўлган ѐшлар эса 10 

миллион 360 минг нафарни. яъни 40 фоизни ташкил қилиб
5
, ўзлигини, 

тарихини чуқур билган, идрок қилган, ундан холис хулоса чиқара олган, 

бугуннинг талабларини туғри тушунган ва мохиятини англаган ѐшлар 

Ўзбекистон келажагининг мустахкам пойдеворидир. 



Ўзбекистон давлатининг буюк келажаги хозирги кунда асосан, 

мактабларда, олий ва ўрта махсус ўқув юртларида таьлим ва тарбия олаѐтган 

истеъдодли ижодкор ва ташаббускор ѐшларга боғлик. Чунки бу ѐшлар 

мамлакатимиз иқтисодиѐти, маданияти ва ишлаб чиқариш соҳаларида ижод 

қиладиган, келажагимиз пойдеворини яратадиган ѐшлардир. Халқимиз 

ҳаѐтимизни ижтимоий-сиѐсий, иқтисодий янгиланиш дастурини бажаришда 

ѐшларнинг имкониятларига умид билан қарамоқда. Негаки, биз комил инсон 

тарбиясини давлат сиѐсатининг устувор сохаси деб эълон қилганмиз. Комил 

инсон деганда биз, аввало, онгли, мустақил фикрлайдиган, 
1
 Ислам Каримов. Тарихий хотира ва инсон омили - буюк келажаг 

имиз- нинг гаровидир. -Т.: «Узбекистон», 2011. 36-бет. 
1
 Президентга мактублар. -Т.: «Маънавият», 2006. 82-бет 

 «Тошкент окшоми» газетаси. 2012 йил 10 май. 

 Ислам Каримов. Жамиятимизни эркинлаштириш, ислохотларни 

чукур- лаштириш, маънавиятимизни юксалтириш ва халкимизнинг хаѐт 
ларажасини ошириш - барча ишларимизни бош мезони ва максадидир. 15-
жилд. -Т.: «Узбекистон», 2007. 57-58-бетлар. 

хулқ-атвори билан ўзгаларга ибрат бўладиган билимли. маърифатли 

кишиларни тушунамиз. Онгли, билимли инсоннинг доимо жамият, юрт, 

халққа фойдаси тегади, бошқаларга ортиқча юк бўлмайди, ҳамма ютуқларга 

ўз меҳнати ва ақли билан эришади. 

Юртимизда қабул қилинган Кадрлар тайѐрлаш миллий дастурининг 

ўзига хос жиҳати шундан иборатки, у яхлит самарали тизимга асос бўлиб, 

шахс, давлат ва жамият манфаатларига хизмат қилади. Узлуксиз таълим, 

илм-фан, ишлаб чикариш бу яхлит жараѐннинг узвий таркибий қисмларидир. 

Мазкур дастур мамлакатимиз иқтисодиѐти ва ҳаѐтининг барча жабҳаларида 

юқори малакали, рақобатбардош кадрлар тайѐрлашни миллий, умуминсоний 

қадриятлар асосида маънавий-ахлоқий тарбиялаш, шунингдек. кадрлар 

тайѐрлаш борасида ўзаро манфаатли халқаро хамкорликни ривож- 

лантиришга қаратилган яхлит ўқув-илмий ишлаб чиқариш комплекси 

сифатида таълим тизимини боскичма-боскич такомиллаштириш вазифасини 

муваффақиятли хал этишга хизмат қилмоада. 

Ўзбекистондаги 12 йиллик умумий таълим тизими жаҳондаги энг ил 

ғор мамлакатлар томонидан эътироф этилиб, юқори баҳоланмоқда Ҳозирда 

юртимизда 1396 та касб-хунар коллежи, 141 та академик лицей фаолият 

кўрсатиб, 1,7 млндан ортиқ ўғил-қиз билим олмоқда
1
. Мустақиллик йиллари 

давомида республикамизда қабул қилинган ѐшларга тааллуқли 100 дан ортиқ 

конун хужжатлари, ўттиздан ортиқ Президент фармонлари ва қарорлари, 

Вазирлар Махкамасининг 40 дан ортиқ қарорлари ѐшларимизни 

маънавиятли, маърифатли, зиѐли, янгича дунѐқараш, демократик тафак- 

курга эга бўлган янги авлод сифатида шаклланиши учун хизмат қиладиган 

хужжатлардир. Бугун республикада таълим жараѐнини ислох этиш ва меҳнат 

бозорида талаб қилинаѐтган юқори малакали кадрларни тайѐрлашда олий 

ўқув юртлари мухим ўрин эгалламокда. Хозирда Ўзбекистонда 59 та 

университет ва олий ўқув юртларида 230 мингдан зиѐд талабалар таълим 

олмоқда
2
. Бундан ташқари 

1
 Инсон манфаати, хуқуқ ва эркинликларини таъминлаш, 

ҳаѐтимизнинг янада эркин ва озод бўлишига эришиш - бизнинг бош 
мақсадимиздир. Укув қўлланма. -Т.: «Ўқитувчи», 2013. 57-бет. 

1
 «Юксак билимли ва интелектуал ривожланган авлодни 

тарбиялаш - мамлакатни барқарорлаштириш, тараққий эттириш ва 
модернизация қилишнинг энг муҳим шарти» мавзусидаги халқаро 
конференция материаллари. 

Т.: “Ўзбекистон” 2012. 6-7 бетлар. 

 

 

 

 



жаҳоннинг нуфузли университетлари билан яқин ҳамкорлик алоқалари 

ўрнатилиб, натижада Тошкентда Буюк Британиянинг Халқаро Вестминстр 

университет, И. Губкин номидаги Россия нефть ва газ давлат университети, 

Италиянинг Турин политехника университети, Сингапур менежментни 

ривожлантириш институти, Г. Плеханов номидаги Россия иқтисодиѐт 

академияси, М. Ломоносов номидаги Москва давлат университети, 

Кореянинг Инха университети каби юксак халқаро обру- эътибор ва чуқур 

тарихий илдизларга эга бўлган Европа ва Осиѐнинг етакчи олий ўқув 

юртларининг филиаллари ташкил этилди ва муваффакиятли иш олиб 

бормокда. Бизни дунѐнинг кўплаб мамлакатларидан ажратиб турадиган 

жихати ҳам Ўзбекистан улкан ѐшлар потенциалига эга мамлакат бўлиб, бу 

потенциал тўғри ва аниқ мақсадларга йўналтирилар экан, катта имкониятлар 

ва кашфиѐтларни ҳам тақдим этади. Масалан, давлат таълим сохасига 

доимий равишда инвестициялар киритилиб борилиши натижасида юқори 

интелектуал салохиятга эга, замонавий. рақобатбардош кадрларга эришади. 

Бундай мутахассис кадрлар бунѐдкорлик ишларига, кашфиѐтларга кучли 

бўлиб, давлатимиз тараққиѐти ва ривожи учун юксак хиссаларни қўшади
1
. 

Ўзбекистонда таълим сохасига йўналтирилаѐтган харажатлар хажми 

ялпи ички махсулот таркибида 12 фоиздан ортади. Жахон тажрибасида эса бу 

кўрсаткич 3-5 фоиздан ошмайди. Мамлакатимизда саводхонлик даражаси 

жахонда энг юқорилардан бири бўлиб, бу борадаги кўрсаткич 99,2 фоизни 

ташкил этмоқда
2
. 

2012 йилнинг 16-17 февраль кунлари Тошкентда Президент Ислом 

Каримов ташаббуси билан «Юксак билимли ва интелектуал ривожланган 

авлодни тарбиялаш-мамлакатни барқарор тараққий эттириш ва модернизация 

қилишнинг энг мухим шарти» мавзусидаги халқаро конференцияга 

жахоннинг 48 мамлакатидан, 8 та нуфузли халқаро ташкилотдан келган 

мутахассислар ҳам республикада узлуксиз таълим сохасини ривожлантириш 

ва ѐш авлодни 
1
 “Туркистон” газетаси, 2013 йил 30 январь. 

 Ўзбекистан Республикаси Президента Ислом Каримовнинг 

«Мустакиллик-барча эзгу режалар ва марраларимизнинг мустахкам 
мезонидир» асари юзасидан ўқув қўлланма. -Т.: 2013. 6-бет. 
 

 

 

 

 

 



баркамол тарбиялашнинг миллий моделини яратишда қилинган ишларга ксак 

баҳо беришди. 

Бундан ташқари. АҚШнинг CNN компанияси тайѐрлаган дунѐ 

мамлакатларининг таълим сохасининг ахволи тўғрисидаги қиѐсий ахборотда 

таъкидланишича, таълим сохасидаги инновациялар кўрсаткичи бўйича 

дунѐда Ирландия 75,70 балл билан биринчи, Ўзбекистон 75,38 балл билан 

иккинчи уринни эгалллаган. Катта молиявий имкониятларга эга бўлган 

Саудия Арабистони 65,49 балл билан 15 ўрин, дунѐнинг энг қудратли 

давлати бўлмиш АҚШ 61,34 балл билан 31 ўрин, Россия 55,18 балл билан 55 

ўрин, Хитой 52,23 балл билан 67 ўринни эгаллаган. Собик совет худуди 

таркибига кирган бошқа мамлакатлар хақида таъкидланганда, улар рей- 

тингда куйидагича жойлашган: Қозоғистон 69-рин, Қирғизистон 72-ўрин,' 

Арманистон 85-ўрин, Грузия 87-ўрин, Озарбайжон 89- ўрин, Тожикистон 

107-ўрин билан кифояланган
1
. 

Мустақиллик берган имкониятлар туфайли ѐшлар хал қилувчи куч 

бўлиб, ҳаѐтга кирмоқда. Мамлакатимизда кадрлар тайѐрлаш соҳасида 

хорижий давлатлар ва халкаро ташкилотлар билан ўзаро манфаатли алоқалар 

кундан-кунга ривожланмоқда ва хозирги кунда Кадрлар тайѐрлаш миллий 

дастури бўйича ва таълим сохасидаги барча саъй-харакатларимизнинг 

дастлабки кувончли меваси сифатида бир неча хорижий тилларда эркин 

гаплаша оладиган ва шу билан бирга, ўз фикрини она тилида равон, гўзал. 

аниқ, лўнда ифода эта оладиган янги мутахассислар авлодини кўрганда, хеч 

шубхасиз, ҳар бир эзгу ниятли инсоннинг қалбига ғурур ва ифтихор 

туйғулари тўлади. 

Хулоса ўрнида шуни таъкидлаш лозимки, Ўзбекистонда яшаѐтган 

ѐшларнинг ҳар бири, эртага уларнинг мамлакати дунѐ билан тенглашиши, 

кимгадир эмас, фақат ўзларининг ҳаракатлари ва меҳнатларига боғлиқ 

эканини англаб етсагина, ҳаѐтимизнинг чинакам хал килувчи кучига 

айланади. Ўзига ишонган одам келажакка ишонч билан яшайди ва Ватан, 

Юрт равнақи учун ўзининг юксак ҳиссасини, албатта, қўшади. 
1
 Ўзбекистон Республикаси Президенти Ислом Каримовнинг 

«Мустақиллик - барча эзгу режалар ва марраларимизнинг мустахкам 

меъзонидир» асари юзасидан ўқув қўлланма. -Т.: 2013. 6-бет. 

 

 

 

 


